
NAZİRLƏR KABİNETİ 

QƏRAR 

 

“Adambaşına maliyyələşdirmə prinsipi əsasında maliyyələşdirilməsi həyata keçirilən 

dövlət ümumi təhsil müəssisələrində ümumi təhsil müəssisələrinin növləri üzrə hər bir 

təhsilalana düşən illik təhsil xərclərinin miqdarı”nın və “Adambaşına maliyyələşdirmə 

prinsipi əsasında maliyyələşdirilməsi həyata keçirilən dövlət ümumi təhsil müəssisələrinin 

dövlət büdcəsindən maliyyələşdirilməsi və hər bir təhsilalana düşən illik təhsil xərclərinin 

miqdarına ümumi təhsilin ayrı-ayrı səviyyələri üzrə artım əmsalının tətbiq edilməsi 

Qaydaları”nın təsdiq edilməsi haqqında 

Azərbaycan Respublikası Konstitusiyasının 119-cu maddəsinin səkkizinci abzasını rəhbər tutaraq, 

“Dövlət ümumi təhsil müəssisələrində yeni maliyyələşmə mexanizminin tətbiq edilməsi haqqında” 

Azərbaycan Respublikası Prezidentinin 2026-cı il 24 sentyabr tarixli 793 nömrəli Fərmanının 3.1-ci 

bəndinin icrasını təmin etmək məqsədilə Azərbaycan Respublikasının   Nazirlər Kabineti qərara alır: 

1. “Adambaşına maliyyələşdirmə prinsipi əsasında maliyyələşdirilməsi həyata keçirilən dövlət 

ümumi təhsil müəssisələrində ümumi təhsil müəssisələrinin növləri üzrə hər bir təhsilalana düşən 

illik təhsil xərclərinin miqdarı” təsdiq edilsin (əlavə olunur). 

2. “Adambaşına maliyyələşdirmə prinsipi əsasında maliyyələşdirilməsi həyata keçirilən dövlət 

ümumi təhsil müəssisələrinin dövlət büdcəsindən maliyyələşdirilməsi və hər bir təhsilalana düşən 

illik təhsil xərclərinin miqdarına ümumi təhsilin ayrı-ayrı səviyyələri üzrə artım əmsalının tətbiq 

edilməsi Qaydaları” təsdiq edilsin (əlavə olunur). 

3. Bu Qərar 2026-cı il sentyabrın 15-dən tətbiq edilir. 

